
IV. OPOSICIONS E CONCURSOS
PARLAMENTO DE GALICIA

ACORDO do 2 de maio de 2019 polo que se convoca proceso selectivo para
ingresar en duas prazas do corpo auxiliar (grupo D).

De conformidade coas medidas de planificacion dos recursos humanos para os
anos 2017 e 2018, adoptadas pola Mesa do Parlamento de Galicia, conforme o acordado
nas mesas de negociacion, nas que se inclue a provisién de duas prazas do corpo auxiliar
do Parlamento de Galicia, a Mesa do Parlamento de Galicia, en cumprimento deste obxec-
tivo,

ACORDA:

Primeiro. Convocar un proceso selectivo para ingresar no corpo auxiliar do Parlamen-
to de Galicia para cubrir as duas prazas anteditas.

Segundo. Aprobar as bases que rexeran esta convocatoria, ao abeiro do disposto nos
artigos 30.1.2 e 60.3 do Regulamento do Parlamento de Galicia e o artigo 16 do seu Esta-
tuto de persoal, que son as seguintes bases da convocatoria:

Primeira. Normas xerais

1.1. O obxecto da presente convocatoria é a seleccidén de duas persoas para ingresar no
corpo auxiliar do Parlamento de Galicia e cubrir duas prazas de uxier, grupo D, mediante
acceso libre. O sistema selectivo sera o de oposicion.

1.2. Ao proceso selectivo seralle aplicable o Estatuto de persoal do Parlamento de Galicia
(DOG num. 248, do 26 de decembro de 2007) e supletoriamente a Lei 2/2015, do 29 de abril,
do emprego publico de Galicia; o Real decreto lexislativo 5/2015, do 30 de outubro, polo que
se aproba o texto refundido da Lei do Estatuto basico do empregado publico (TRLEBEP), e
demais normas concordantes, asi como o disposto nesta convocatoria.

1.3. O nomeamento no marco do Estatuto de persoal do Parlamento de Galicia con-
feriralles as persoas seleccionadas, para todos os efectos, o caracter de funcionario de
carreira do corpo auxiliar do Parlamento de Galicia, desde a data da toma de posesion, sen
prexuizo do establecido na base oitava.

Segunda. Reaquisitos das persoas aspirantes

Para seren admitidas ao proceso selectivo, as persoas interesadas deberan posuir no
dia de finalizacién do prazo de presentacion de solicitudes, e manter ata o momento da
toma de posesién como funcionaria/o, os seguintes requisitos:

2.1. Nacionalidade.

Poderan participar no proceso selectivo:

a) As persoas de nacionalidade espariola.

b) As persoas nacionais dalgun dos Estados membros da Unién Europea.

c) As persoas nacionais dalgun Estado en que, en virtude dos tratados internacionais
subscritos pola Unién Europea e ratificados por Espafia, lles sexa aplicable a libre circula-
cion de traballadoras/es.

d) Tamén poderan participar, calquera que sexa a sua nacionalidade, os conxuxes dos/das
espanois e dos/das nacionais doutros Estados membros da Unién Europea, sempre que
non estean separados de dereito. Nas mesmas condicidons poderan participar os seus des-
cendentes e as/os do seu conxuxe, sempre que non estean separados de dereito, sexan
menores de vinte e un anos ou maiores da dita idade dependentes.

2.2. |dade.
Ter feitos os dezaseis anos e non exceder a idade de xubilaciéon forzosa.
2.3. Formacion.

Estar en posesion, ou en condicién de obtelo, do titulo de graduado en educacion se-
cundaria obrigatoria ou equivalente, na data de remate do prazo de presentacién de soli-
citudes.

As persoas interesadas con formacion ou titulacions obtidas no estranxeiro deberan
acreditar que estan en posesién da correspondente validacion ou da credencial que acre-
dite, de ser o caso, a homologacién do titulo ou da formacion.

2.4. Capacidade funcional.

Non padecer enfermidade ou discapacidade que impida o desempefio das funciéns
correspondentes.

2.5. Habilitacion.

Non ter sido separado/a mediante expediente disciplinario de ningunha Administracion
publica ou dos 6rganos constitucionais ou estatutarios das comunidades auténomas, nin
atoparse na situacién de inhabilitacion absoluta ou especial para o desempefio de em-
pregos ou cargos publicos por resolucion xudicial, cando se trate de acceder ao corpo ou
escala de persoal funcionario do cal a persoa fose separada ou inhabilitada.

No suposto de nacionais doutros Estados, non estar inhabilitado/a ou en situacion equi-
valente, nin ter sido sometido/a a sancion disciplinaria ou equivalente que impida no Estado
de procedencia o acceso ao emprego publico nos termos anteriores.

Non poderan participar no proceso selectivo as persoas que xa pertencen ao corpo de
funcionarios obxecto desta convocatoria.

Terceira. Solicitudes

3.1. As persoas que desexen participar no proceso selectivo deberan facelo constar
no modelo de solicitude que acompafia esta convocatoria como anexo |l, ao que deberan
achegar copia do documento nacional de identidade vixente e o xustificante de aboamento
das taxas de exame, de acordo co procedemento que se sinala nos seguintes paragrafos.

O modelo de solicitude que se xunta a esta convocatoria como anexo Il tamén podera
descargarse da paxina web do Parlamento de Galicia (www.parlamentodegalicia.gal).

As solicitudes presentaranse na sede electronica do Parlamento de Galicia
https://sede.parlamentodegalicia.gal, no seu Rexistro Xeral na rua do Hérreo, n° 63, 15701
Santiago de Compostela, ou na forma establecida no artigo 16 da Lei 39/2015, do 1 de
outubro, do procedemento administrativo comun das administraciéns publicas.

As solicitudes que se presenten a través das oficinas de Correos deberan ir en sobre
aberto para seren datadas e seladas pola persoa empregada de Correos antes de seren
certificadas. No caso de presentacion a través das anteditas oficinas, o enderezo a que en-
viar as solicitudes sera: Parlamento de Galicia. Rexistro Xeral, rda do Hérreo, n°® 63, 15701
Santiago de Compostela.

3.2. O prazo para presentar as solicitudes sera de vinte dias naturais, que se contaran a
partir do seguinte ao da publicacion desta convocatoria no Diario Oficial de Galicia.

3.3. O aboamento das taxas, por un importe de 25,81 euros, debera acreditarse achegan-
do coa solicitude para participar nas probas selectivas o xustificante do ingreso realizado me-

diante transferencia bancaria na conta corrente de Abanca ES502080 0388 21 3110000502,
e indicarase nela o concepto «Taxas seleccion CAP» e o nome, apelidos e DNI da persoa
aspirante.

Non obstante, estaran exentas do pagamento das taxas dos dereitos de exame as per-
soas aspirantes que estean incursas nalgunha das situaciéns a que fai referencia a normati-
va vixente en materia de taxas da Comunidade Auténoma de Galicia da Lei 6/2003, do 9 de
decembro, de taxas, prezos e exaccions reguladoras da Comunidade Auténoma de Galicia.

Para a devolucion da taxa aboada, as persoas solicitantes deberan figurar como exclui-
das nas listaxes definitivas e seguir o procedemento que se sinale na resolucion pola que
se aproben.

Non procedera a devolucion do importe aboado en concepto de dereitos de exame nos
supostos de renuncia a participar no proceso as persoas aspirantes admitidas provisional
ou definitivamente.

As persoas interesadas cun grao de discapacidade igual ou superior ao 33 % poderan
solicitar, se for necesario e xustificado, posibles adaptaciéns de tempo e medios especiais
para a realizacion dos exercicios. De ser o caso, deberan indicalo na sua solicitude, espe-
cificando claramente o tanto por cento de discapacidade recofiecida polo érgano compe-
tente.

Cuarta. Admisioén de persoas aspirantes

4.1. Unha vez rematado o prazo de presentacion de solicitudes, a Presidencia do Par-
lamento de Galicia aprobara as listaxes provisionais de persoas aspirantes admitidas e
excluidas inicialmente a través dunha resolucidon que sera publicada no Boletin Oficial do
Parlamento de Galicia e na paxina web do Parlamento de Galicia www.parlamentodegali-
cia.gal, coas causas das exclusions, se for o caso.

4.2. As persoas aspirantes excluidas inicialmente dispofieran dun prazo de dez dias,
contados a partir do seguinte ao da publicacion da resolucion no Boletin Oficial do Parla-
mento de Galicia, para poderen alegar ou emendar, de ser o caso, o defecto que motiva a
exclusion.

Quen, no prazo sinalado, non repare a causa de exclusion ou alegue a omision sera
definitivamente excluido da participacién no proceso selectivo.

4.3. Ao transcorrer o antedito prazo, a Presidencia ditara unha nova resolucion pola
que se aprobara a relacién definitiva de admitidos/as e excluidos/as, que se publicara no
Boletin Oficial do Parlamento de Galicia e na paxina web corporativa. A estimacion ou
desestimacion das emendas achegadas entenderase implicita nesta resolucion definitiva e
a sua publicacién servira de notificacion a quen tena presentado alegacions.

Contra esta resolucion poderase interpofier recurso potestativo de reposicién ante este
organo no prazo dun mes, ou ben podera interpofierse directamente recurso contencioso-
administrativo ante a Sala do Contencioso-Administrativo do Tribunal Superior de Xustiza
de Galicia, no prazo de dous meses, contados ambos os dous desde o dia seguinte ao da
sua publicacion no Boletin Oficial do Parlamento de Galicia, de acordo cos artigos 123 e
124 da Lei 39/2015, do 1 de outubro, do procedemento administrativo comun das adminis-
tracions publicas.

O feito de figurar na relacion de persoas admitidas non prexulga que se lles recofieza
as persoas interesadas a posesion dos requisitos exixidos nestas bases. Cando da docu-
mentacién que deba presentarse, no caso de superar o proceso selectivo, se desprenda
que non posue algun dos requisitos, a persoa interesada decaera en todos os dereitos que
poidan derivar da sua participacién neste procedemento.

Quinta. Tribunal

5.1. O tribunal cualificador do proceso sera nomeado pola Presidencia do Parlamento
de Galicia. A resolucion do nomeamento e a sia composicion sera publicada no Boletin
Oficial do Parlamento de Galicia e na paxina web corporativa.

Correspoéndenlle ao tribunal cualificador as funciéns relativas a determinacién concreta
do contido dos exercicios e a cualificacion das persoas aspirantes, asi como, en xeral, a
adopcién de cantas medidas sexan precisas para o correcto desenvolvemento do proceso
selectivo. O tribunal queda facultado para resolver todas as dubidas que xurdan na inter-
pretacion e aplicacion das normas contidas nas bases desta convocatoria, e para determi-
nar a actuacion procedente nos casos non previstos.

O tribunal adoptara as medidas oportunas que permitan que as persoas aspirantes con
algunha discapacidade que asi o indicasen na solicitude poidan participar nas probas en
igualdade de condicidns ca o resto das persoas participantes.

5.2. O tribunal podera asesorarse de expertos/as en psicoloxia aplicada para a elabo-
racion do cuestionario do primeiro exercicio da oposicidén, asi como propor a incorporacion

aos seus traballos de asesoras/es especialistas para as valoracions que coide pertinentes.
Estas persoas asesoras deberan limitarse a colaborar nas suas especialidades técnicas e
teran voz pero non voto. O seu nomeamento corresponderalle a Presidencia do Parlamen-
to, por proposta do tribunal.

5.3. Os membros do tribunal deberan absterse de intervir cando concorran neles cir-
cunstancias das previstas no artigo 23 da Lei 40/2015, de réxime xuridico do sector publico.

En todo caso, as persoas aspirantes poderan recusar os membros do tribunal cando
concorra neles algunha das circunstancias referidas nos termos establecidos no artigo 24
da Lei 40/2015, do 1 de outubro, de réxime xuridico do sector publico.

Na sesion de constitucién, a persoa que presida o tribunal debera realizar e solicitarlles
aos demais membros do tribunal que realicen e, de ser o caso, tamén as persoas asesoras
previstas na base 5.2, unha declaracion expresa de non atoparse incursas en ningunha
das circunstancias reflectidas no punto anterior.

5.4. A partir da sesion de constitucion, a actuacion valida do tribunal requirird a con-
correncia da metade, polo menos, dos seus membros, con presenza en todo caso da/do
presidenta/e e da/do secretaria/o.

5.5. O procedemento de actuacion do tribunal axustarase en todo momento ao disposto
nestas bases, na Lei 39/2015, do 1 de outubro, do procedemento administrativo comun das
administracions publicas, e no resto do ordenamento xuridico.

Por cada sesion do tribunal levantarase unha acta que se lera ao principio da se-
sion seguinte e sera autorizada coa sinatura da/do secretaria/o e co visto e prace da/do
presidenta/e.

5.6. A persoa que presida o tribunal adoptara as medidas oportunas para garantir que
0s exercicios do proceso selectivo sexan corrixidos sen que se cofieza a identidade das
persoas aspirantes e utilizara para iso os medios axeitados. O tribunal excluira aquelas
persoas aspirantes en cuxos exercicios figuren marcas ou signos que permitan cofecer a
sUa identidade.

5.7. Os acordos adoptados polo tribunal do proceso poderan ser obxecto de recurso de
alzada ante a Mesa do Parlamento nos termos previstos nos artigos 112 e seguintes da
Lei 39/2015.

As comunicaciéns que formulen as persoas aspirantes dirixiranse ao tribunal e presen-
taranse na sede electrénica do Parlamento de Galicia https://sede.parlamentodegalicia.gal
ou no Rexistro Xeral do Parlamento de Galicia, ria do Hérreo n° 63, 15701 Santiago de
Compostela.

Sexta. Proceso selectivo

O sistema de seleccién sera o de oposicion. Os temas que rexeran as probas selectivas
seran os publicados como anexo | a estas bases.

Teranse en conta as normas de dereito positivo relacionadas co contido do programa
que estean publicadas oficialmente no boletin ou diario correspondente, na data de publi-
cacién do nomeamento do tribunal no Boletin Oficial do Parlamento de Galicia, ainda que
a sUia entrada en vigor estea diferida a un momento posterior. As normas de dereito positivo
relacionadas co contido do programa que fosen derrogadas parcial ou totalmente, nas con-
diciéns temporais do paragrafo anterior, seran automaticamente substituidas por aquelas
que procedan a sua derrogacién parcial ou total.

6.1. Exercicios

As probas da oposicion consistiran na superacion de tres exercicios, todos eles elimi-
natorios e obrigatorios, salvo as excepciéns recollidas no punto 6.1.3, referidas ao terceiro
exercicio.

6.1.1. Primeiro exercicio: consistira nunha proba psicotécnica que permita avaliar de
maneira obxectiva as capacidades dos aspirantes referidas ao razoamento en xeral, a8 me-
moria e a atencion, asi como aspectos mais especificos, como a aptitude verbal, numérica
e espacial.

Ao inicio do exercicio os/as participantes recibiran informacion clara e adecuada do
proceso de avaliacion psicotécnica. O exercicio constara de varias probas tipo test que se
entregaran nun caderno ao principio do exercicio, xunto cunha folla de respostas. Explica-
rase cada proba-test antes da sua execucion e indicarase o tempo maximo de realizacion.

Cada proba-test realizarase de xeito independente, na orde que indique o tribunal e
no tempo que sinale, marcando cun X a resposta correcta na folla de respostas. O tempo
maximo «efectivo» de realizacion do conxunto das probas que compofien este exercicio
sera de 60 minutos.

Este exercicio, que tera caracter eliminatorio, cualificarase como «apto/a» ou «non
apto/a» e para superalo sera necesario obter o resultado de «apto/a». Na correccion das
probas obterase unha puntuacién en cada aspecto valorado: aptitude espacial, aptitude
numérica, aptitude verbal, atencion e memoria.

A persoa avaliada tera que ter en todas as probas unha puntuacién «media» ou superior
a «media», para poder ter a cualificacion final de «apto/a».

6.1.2. Segundo exercicio: s6 para aqueles aspirantes que superen o primeiro exercicio.
Consistira en contestar por escrito un cuestionario de 80 preguntas referidas aos contidos
do temario que se inclue como anexo | da convocatoria, con catro respostas alternativas,
das que so6 unha delas sera a correcta. No test poderan pofierse ata cinco preguntas mais
de reserva para o caso de que se anule algunha das oitenta primeiras.

O tempo maximo para a realizacion deste exercicio sera de 60 minutos.

Este exercicio cualificarase de 0 a 48 puntos, para aprobalo sera necesario obter un
minimo de 24 puntos e tera caracter eliminatorio. Corresponderalle ao tribunal determinar
o nivel de coflecementos exixido para acadar esta puntuacién minima, para o cal se tera en
conta que cada resposta incorrecta descontara un terzo do valor dunha pregunta correcta.
Non se valoraran as respostas en branco nin as nulas (con mais dunha resposta marcada).

6.1.3. Terceiro exercicio: s6 para aqueles aspirantes que superen os dous anteriores
exercicios. Consistira na contestacion por escrito a un cuestionario de 30 preguntas tipo
test con catro respostas alternativas, das que s6 unha delas sera a correcta, mediante o cal
se evidencie o cofiecemento da lingua galega. O cuestionario debera obrigatoriamente re-
coller contidos relacionados cos niveis funcionais da lingua: Iéxico, sintactico e gramatical,
correspondentes ao nivel do Celga 3.

O exercicio tera unha duracién de 30 minutos.

Este exercicio valorarase como «apto/a» ou «non apto/a» e para superalo sera nece-
sario obter o resultado de «apto/a». Corresponderalle ao tribunal determinar o nimero de
respostas correctas exixido para acadar a valoracion de «apto».

Estaran exentas de realizar este exercicio as persoas aspirantes que acrediten que,
antes do remate do prazo sinalado para presentar a solicitude para participar no proceso
selectivo, posuan o Celga 3 ou o titulo equivalente debidamente homologado polo érgano

competente en materia de politica linglistica da Xunta de Galicia, de acordo coa disposi-
cion adicional segunda da Orde do 16 de xullo de 2007 pola que se regulan os certificados
oficiais acreditativos dos niveis de cofecemento da lingua galega (DOG num. 146, do 30 de
xullo), modificada pola Orde do 10 de febreiro de 2014 (DOG num. 34, do 19 de febreiro).

Os documentos que xustifiquen a exencién (orixinais ou fotocopias compulsadas) de-
beran ser presentados polas persoas aspirantes que superen os dous primeiros exercicios
no Rexistro Xeral do Parlamento de Galicia, no prazo maximo de 3 dias habiles contados
desde o seguinte ao da publicacion das cualificacions do segundo exercicio.

Coa convocatoria para a realizacion deste exercicio publicarase unha listaxe das per-
soas que estan obrigadas a facelo. A non aceptacion da solicitude de exencidén entende-
rase implicita na inclusion nesta listaxe e a sua publicacién servira de notificacion a quen
tefa solicitada a exencion.

6.1.4. Desenvolvemento dos exercicios.

O primeiro exercicio debera realizarse no prazo maximo de 40 dias habiles contados
desde o dia seguinte ao da constitucion do tribunal.

Entre a realizacién dun exercicio e o seguinte debera transcorrer un minimo de 5 dias
habiles.

A convocatoria para a realizacién dos sucesivos exercicios sera efectuada polo tribunal
e anunciarase no Boletin Oficial do Parlamento de Galicia e na paxina web corporativa,
polo menos 48 horas antes da data e hora sinalada para o seu inicio.

O dia do exercicio, as persoas aspirantes seran convocadas nun unico chamamento, e
sera excluido da oposicién quen non compareza. A orde de chamada das persoas aspiran-
tes iniciarase alfabeticamente polo primeiro apelido comezando pola letra L, elixida polo
sorteo publicado na paxina web do Parlamento de Galicia.

As persoas aspirantes deberan presentarse, para a realizacién de cada exercicio, pro-
vistas do documento nacional de identidade ou dun documento fidedigno acreditativo da
sUa identidade, a xuizo do tribunal. Asi mesmo, deberan levar boligrafo azul ou negro.

Os exercicios realizaranse a porta pechada sen outra asistencia que a das persoas
aspirantes, os/as membros do tribunal e as persoas colaboradoras designadas pola Presi-
dencia, se for o caso.

Os exercicios distribuiranse en galego. Porén, tamén se lles distribuiran en castelan as
persoas aspirantes que asi o soliciten.

En calquera momento as persoas aspirantes poderan ser requiridas polo tribunal coa
finalidade de acreditar a sua identidade.

Os exercicios realizados non levaran ningunha marca ou sinal que permita identificar o
seu autor/ra. O tribunal facilitara a cada persoa aspirante dous sobres para introducir de
xeito independente o exercicio realizado e a identificacion do seu autor/a. Os sobres pe-
charanse e gramparanse conxuntamente diante do interesado/a.

As persoas aspirantes non poderan acudir ao recinto do exame provistos de teléfono
mobil, obxectos ou demais dispositivos de caracter electronico.

Ao remate das probas que consistan na contestaciéon dun cuestionario, cada persoa
aspirante podera anotar e levar a relacién das suas respostas.

As mulleres embarazadas que prevexan a coincidencia do parto coas datas de realiza-
cion de calquera dos exercicios polas circunstancias derivadas do seu avanzado estado
de xestacién, ou eventualmente nos primeiros dias do puerperio, poderan pofielo en co-
fAecemento do tribunal, xuntando & comunicacién o correspondente informe médico oficial.
Esta comunicacion debera realizarse dentro das 48 horas seguintes ao anuncio da data do
exame e implicara o consentimento da interesada para permitir o acceso do tribunal ou do
organo convocante aos datos médicos necesarios relacionados coa sua situacion.

O tribunal acordara se procede ou non realizar a proba nun lugar alternativo, aprazala
ou adoptar ambas as medidas conxuntamente. Contra tal acordo non cabera recurso, sen
prexuizo de que as razons da impugnacién se incluan en calquera outro recurso admisible
de acordo coas regras xerais do proceso selectivo.

6.1.5. Cualificacions dos exercicios.

Para respectar os principios de publicidade, transparencia, obxectividade e seguridade
xuridica que deben rexer no acceso ao emprego publico, o tribunal establecera e informara
as persoas aspirantes dos criterios de correccién, valoracién e superacién que non estean
expresamente establecidos nas bases desta convocatoria.

As persoas participantes poden presentar, nos tres dias habiles seguintes a realizacién
de cada exercicio, as reclamacions que consideren oportunas referidas as preguntas e ao

seu contido. Se o tribunal, de oficio ou con base nalgunha reclamacion, anula algunha das
preguntas, substituiranse por orde polas de reserva incluidas no mesmo cuestionario. Esta
decisidn publicarase xuntamente coas cualificaciéns do exercicio.

No prazo das vinte e catro horas seguintes a realizacion de cada exercicio tipo test publi-
carase o seu contido e as respostas correctas no portal web corporativo. As cualificacions
de cada un dos exercicios publicaranse tamén no portal web do Parlamento de Galicia
https://sede.parlamentodegalicia.gal.

A cualificacion final da oposicion vira determinada pola suma das puntuacions obtidas
nos diferentes exercicios. Non podera superar o proceso selectivo un nimero superior de
persoas aspirantes ao de prazas convocadas. Calquera proposta de aspirantes seleccio-
nados que contravefa o establecido sera nula de pleno dereito.

Sétima. Listaxe de persoas aprobadas. Seleccion

7.1. Unha vez rematada a correccion da totalidade dos exercicios, a resolucion do tribu-
nal coa relacion das persoas aspirantes que superaron os dous primeiros exercicios e aca-
daron o resultado de apto no terceiro, coa puntuacién total obtida, publicarase no Boletin
Oficial do Parlamento de Galicia e na paxina web do Parlamento de Galicia.

7.2. No suposto de empate nas puntuacions de dous ou mais aspirantes, acudirase aos
seguintes criterios ata que se resolva:

a) A condicion de xénero a favor da muller, segundo o establecido no artigo 35.5 do Es-
tatuto de persoal do Parlamento de Galicia.

b) A mellor puntuacién obtida no segundo exercicio.

¢) O maior numero de respostas correctas no segundo exercicio.

d) O maior nimero de respostas correctas no primeiro exercicio.

e) A orde alfabética segundo o recollido na base 6.1.4, paragrafo cuarto.

f) En dltimo lugar, de manterse o empate, dirimirase por sorteo entre as persoas impli-
cadas.

7.3. O proceso selectivo s6 sera superado polas duas persoas que acaden a maior
puntuacion.

Na resolucién, o tribunal propora a Mesa do Parlamento a aprobacion do proceso se-
lectivo e o ingreso das duas persoas que o superaron no corpo auxiliar do Parlamento de
Gallicia, como persoal funcionario de carreira.

Concederase un prazo de dez dias, contados desde o dia seguinte a data de publica-
cién no Boletin Oficial do Parlamento de Galicia da resolucién do tribunal, para que as
persoas aspirantes fagan as alegacions que xulguen oportunas.

7.5. A Mesa do Parlamento adoptara o acordo de finalizacién do proceso selectivo e de
aprobacién do seu resultado co ingreso das duas persoas propostas no corpo auxiliar do
Parlamento de Galicia, como persoal funcionario de carreira. Este acordo publicarase no
Boletin Oficial do Parlamento de Galicia e na paxina web corporativa e notificaraselles as
persoas seleccionadas.

Para asegurar a cobertura das vacantes, se se produce a renuncia dalgunha das per-
soas seleccionadas antes do seu nomeamento ou toma de posesion, convocarase a se-
guinte persoa da listaxe por orde de puntuacién para que ocupe o seu lugar. Para estes
efectos, teran a mesma consideracién que as renuncias os supostos de persoas aspirantes
na situacién que se refire no paragrafo final da base oitava desta convocatoria.

Oitava. Presentacion de documentos

As persoas seleccionadas deberan presentar ante a Presidencia do Parlamento, sempre
que non conste en poder da Administracion parlamentaria, no prazo de vinte dias naturais
desde que se faga publico no Boletin Oficial do Parlamento de Galicia o acordo da Mesa
do Parlamento de Galicia de finalizacion do proceso selectivo, a seguinte documentacion:

a) Fotocopia cotexada do titulo exixido na base 2.3 ou certificaciéon académica que acre-
dite ter realizado todos os estudos para a sua obtencién. No caso de titulacidns obtidas no
estranxeiro, deberan presentar credencial da sua validacién ou homologacion.

b) Declaracién, baixo a sua responsabilidade, de non ter sido separado/a nin despedido/a
mediante expediente disciplinario do servizo de ningunha Administracion publica ou dos
organos constitucionais ou estatutarios das comunidades auténomas, nin atoparse na si-
tuacion de inhabilitacién absoluta ou especial para o desempefio de empregos ou car-
gos publicos por resoluciéon xudicial, para o acceso ao corpo do que foi separado/a ou
inhabilitado/a, nin pertencer ao mesmo corpo, segundo o modelo que figura como anexo lll
a esta convocatoria.

No suposto de ser nacional doutro Estado, declaracién xurada ou promesa de non ato-
parse inhabilitado/a ou en situacidn equivalente, nin ter sido sometido/a a sancién discipli-
naria ou equivalente que impida no Estado de procedencia o acceso ao emprego publico
nos mesmos termos, segundo 0 modelo que figura como anexo |V a esta convocatoria.

c¢) Informe sobre o estado de saude que acredite que a persoa aspirante non padece
enfermidade nin esta afectada por limitacion fisica ou psiquica incompatible co desempefio
das correspondentes funcions.

As persoas que, dentro do prazo fixado, agas os casos de forza maior libremente apre-
ciados pola Presidencia, non presenten a documentacién ou que, despois de examinala,
se deduza que non cumpren algun dos requisitos sinalados na base segunda, non poderan
ser nomeadas persoal funcionario de carreira e quedaran anuladas as suas actuacions,
sen prexuizo da responsabilidade en que incorren por falsidade na solicitude inicial. Neste
caso, seguirase o procedemento establecido no paragrafo final da base sétima.

Novena. Nomeamento de persoal funcionario de carreira

Unha vez acreditada a posesion dos requisitos exixidos, as persoas seleccionadas se-
ran nomeadas por resolucién da Presidencia funcionario ou funcionaria de carreira. Este
nomeamento notificaraselles as persoas interesadas e publicarase no Diario Oficial de
Galicia, no Boletin Oficial do Parlamento de Galicia e na web corporativa.

No prazo dun mes, contado desde o dia seguinte ao da publicacion, as persoas nomea-
das deberan tomar posesién ante o presidente do Parlamento e realizar o xuramento ou
promesa de acatamento a Constitucion e ao Estatuto de autonomia de Galicia, de obedien-
cia as leis e de exercer imparcialmente as suas funciéns.

Afalta de toma de posesién dentro do prazo, imputable a persoa interesada, producira o
decaemento do seu dereito a adquirir a condicidon de persoal funcionario de carreira neste
proceso selectivo.

Décima. Lista de espera para substitucions

As persoas incluidas na listaxe definida na base 7.1 que non superen O proceso se-
lectivo pasaran a formar parte dunha lista de espera que se constituirda no Parlamento de
Gallicia para cubrir as necesidades eventuais de persoal que puideren xurdir, en condicion

+ + +
+ + +

de persoal funcionario interino vinculado ao mantemento das circunstancias polas que son
nomeadas.

Décimo primeira. Clausula derradeira

Contra esta convocatoria, que pon fin a via administrativa, poderase interpofier, potes-
tativamente, recurso de reposicion perante a Mesa do Parlamento de Galicia no prazo dun
mes contado desde o dia seguinte ao da sua publicacion no Diario Oficial de Galicia, ou
directamente recurso contencioso-administrativo ante a Sala do Contencioso-Administrati-
vo do Tribunal Superior de Xustiza de Galicia, no prazo de dous meses contados desde o
dia seguinte ao da sua publicacién, segundo o artigo 10.1 da Lei 29/1998, do 13 de xullo,
reguladora da xurisdicién contencioso-administrativa.

Santiago de Compostela, 2 de maio de 2019

Miguel Angel Santalices Vieira
Presidente do Parlamento de Galicia

ANEXO |
Temario co corpo auxiliar do Parlamento de Galicia

1. A Constitucion espafiola de 1978: caracteres xerais. Os dereitos fundamentais e a
sua proteccion.

2. Lei organica 1/1981, do 6 de abril, do Estatuto de autonomia de Galicia: titulo prelimi-
nar e titulos | e V.

3. O Parlamento de Galicia. Composicion e sistema electoral; Lei 8/1985, do 13 de agos-
to, de eleccions ao Parlamento de Galicia: titulo preliminar e titulos I, Il e lll. O Regulamento
do Parlamento de Galicia. O Estatuto dos deputados. Os grupos parlamentarios.

4. A organizaciéon do Parlamento de Galicia (I). Os 6rganos de goberno da Camara. A
Presidencia. A Mesa. A Xunta de Portavoces.

5. A organizacién do Parlamento de Galicia (Il). Os 6rganos funcionais da Camara. As
comisions. O Pleno. A Deputacion Permanente. As ponencias. Os servizos do Parlamento.

6. As disposicions xerais de funcionamento do Parlamento de Galicia (). A sesion cons-
titutiva da Camara. As sesions. As convocatorias. A orde do dia.

7. As disposicioéns xerais de funcionamento do Parlamento de Galicia (I). Os debates. O
quérum e os distintos tipos de votacion. A disciplina parlamentaria.

8. As funciéns do Parlamento de Galicia. O procedemento lexislativo no Parlamento de
Galicia. Idea xeral do procedemento lexislativo e da funcion de control politico do Goberno.
A investidura. A cuestion de confianza e a mocién de censura. ldea xeral das funciéns do
Valedor do Pobo e do Consello de Contas.

9. O Estatuto de persoal do Parlamento de Galicia (l). Tipos de persoal, ingreso e cesa-
mento dos funcionarios, funcions dos diferentes corpos e escalas, situaciéns administrati-
vas.

10. O Estatuto de persoal do Parlamento de Galicia (ll). Dereitos, deberes e incompati-
bilidades dos funcionarios do Parlamento de Galicia. Réxime disciplinario. A responsabili-
dade do funcionario do Parlamento de Galicia.

11. O Regulamento de organizacion e funcionamento do Parlamento de Galicia. A estru-
tura organica da Administracion do Parlamento. A Mesa, a Presidencia, a Oficialia Maior e
as unidades administrativas; competencias e estrutura.

12. A Unidade de Asistencia Xeral. Os postos de uxier do Parlamento de Galicia: fun-
cions segundo o Acordo da Mesa do Parlamento de Galicia do 20 de outubro de 2008 e o
Estatuto de persoal. A carreira profesional no Parlamento de Galicia. O protocolo: concepto
e definicions. Os simbolos de Galicia. Os actos protocolarios relevantes no Parlamento de
Gallicia.

13. Lei 1/1983, do 22 de febreiro, da Xunta e a sua Presidencia; do presidente da Xunta
de Galicia, dos membros da Xunta de Galicia e das relacidons da Xunta co Parlamento.

14. Decreto lexislativo 2/2015, do 12 de febreiro, polo que se aproba o texto refundido
das disposiciéns legais da Comunidade Auténoma de Galicia en materia de igualdade;
titulo preliminar e titulo I: capitulos | e II.

15. Atencion e informacién ao cidadan. Transparencia e acceso a informacion pu-
blica. A Lei 1/2016, do 18 de xaneiro, de transparencia e bo goberno; titulo preliminar
e titulo I, capitulos IV e V. A proteccion de datos. Dereitos das persoas. A Lei organi-
ca 3/2018, do 5 de decembro, de proteccion de datos persoais e garantia dos dereitos
dixitais; titulo IlI.

ANEXO I
Selo do Rexistro
SOLICITUDE DE

ADMISION A PROCESO
SELECTIVO

DENOMINACION DA PRAZA: corpo auxiliar do Parlamento de Galicia
Datos persoais:

Primeiro apelido Segundo apelido

Nome DNI

Concello Provincia Nacionalidade

Enderezo (rua, praza, numero) Localidade Cddigo postal
Provincia Teléfono 1 Teléfono 2

Enderezo electronico:

Discapacidade: % Solicita adaptacion:

A persoa que asina SOLICITA ser admitida no proceso selectivo a que fai referencia esta
solicitude e DECLARA que son certos os datos consignados nela e que reune as
condiciéns exixidas para o ingreso no corpo auxiliar do Parlamento de Galicia e as
especialmente sinaladas na convocatoria, e comprométese a probar documentalmente
todos os datos que figuran nesta solicitude.

En cumprimento da normativa de proteccion de datos de caracter persoal, informamola de
que os seus datos persoais seran tratados segundo o previsto no Rexistro de actividades de
tratamento do Parlamento de Galicia, para a actividade de tratamento denominada
«Procesos selectivos», conforme o Acordo da Mesa do Parlamento de Galicia do 20 de
marzo de 2019, polo que se aproba o Rexistro de actividades de tratamento de datos de
caracter persoal do Parlamento de Galicia. As/os solicitantes poderan exercer os seus
dereitos previstos na lei, mediante un formulario a través da paxina web:
http://www.parlamentodegalicia.gal/Portada/ProteccionDatos, na que dispofien de
informacion adicional, ou ao correo electronico pdcp@parlamentodegalicia.gal.

Santiago de Compostela, ............ (o [T, de 2019

(Sinatura)

ANEXO Il
Declaracion xurada ou promesa

con documento nacional de identidade NUMEro .........ooiiiii e

Declara baixo xuramento/promete, para os efectos de participar no proceso selectivo
do corpo auxiliar do Parlamento de Galicia, que non foi separado/a do servizo de ningunha
das administracions publicas e que non esta inhabilitado/a para o exercicio das funciéns
publicas. Asi mesmo, declara que non padece enfermidade ou discapacidade que lle impi-
da o desempefio das correspondentes funciéns do posto e que son certos todos os datos
achegados respecto deste proceso selectivo.

............................................ e de . de 2019

(Sinatura)

